
Li mot « rantoele »

Li mot «rantoele», c’est
dandjreus on riscOpaedje
[mécoupure] do shuvion [suite de
mots] «I'arantoele » (I'araegneye,
I'arincrin). On " dijheut purade so
I”Ardene, el Province do
Lussimbork, la k’i s’ prononcive
rantelle, rantelye, rantdye,
rantdle, rantéye, rantodlye,
rantolle, rantwéle, rantwaye,
rantwaye, rantwale, evnd. (ALW
9).

Li Rantoele-soce

Li Rantoele-soce, ¢’ est ene Soce
Nén Recwarlante (S.N.R., a.s.b.1.)
k' a sti metowe so pis e 1996 pa
Tiri Dumont, Lorint Hendschel,
Lucyin Mahin, Pire Otjacques &
Stefane Quertinmont.

Po pus di racsegnes, alez sol
Wikipedia walon, et potchi a
« Li_Rantoele_(soce) ».

Li Rantoele-gazete

Li Rantoele-gazete eplaide a pus
sovint des artikes e rfondou
walon (orthographe wallonne
unifiée). Paco, nos eployéns eto
des rfondants walons, ki
wadnut sacwants traits des
accints do payis. Mins end a pont
dins cisse Rantoele ci. Mins tos les
tecses k' ont sti evoyis e-n on
walon coinrece [régiolecte] ont
stou eplaidis, come li scrijheu(se)
les a-st ortografyi, sol waibe « i

walon d’emon nozo6tes »

http://walon.cultureforum.net/

Responsavisté

Les scrijheu(se)s sont
responsaves di cou k’i (ele)
sicrijhnut, et les dessineus di cou
k"i croyelnut.

Aspougneu

Cisse Rantoele ciale a sti
toirtcheye avou on programe
d' eplaidaedje Scribus 1.4.0rc6 so
sistinme d' operance Linux. C' est
I' prumire k' est adjincnéye so cist
aspougneu la.

Dhis Seaym. . wradh o S mdphnsiun o wndess — = 0 - ) Brs

Abondroets

Les scrijhaedjes del Rantoele
polét esse riprins tot marcant bén
I” sourdant.

Les textes publiés dans "Li
Rantoele" peuvent étre repris en
citant la source.

Et n’ rovyiz nén ki:

xh se prononce généralement ch
et jh se prononce j (les 2 se
prononcent h a Liége),; ea se
prononce ia ou é (fr. eau); én se
prononce généralement in (én ou
é a Charleroi); ae se prononce
généralement a (e a Liege, a a
Charleroi dans le suffixe -adje),
oe se prononce généralement we
(el a Liege, mais aussi &, U, é,
wa, ol, wé, etc.), sch se prononce
sk ou ch (mais h a Liége),; oi se
prononce wa a Namur, we a
Liege, 6n a Charleroi et ol a
Nivelles, a se prononce au a
Namur, & en Haute-Ardenne, et
variablement au, a, ou a a
Charleroi; 6 se prononce nasalisé
en Ardenne et a I’Est du
Brabant (presque on), et oli a
Nivelle; sh se prononce ss a I’ Est
et ch a |’ Ouest; oen se prononce
souvent on a I'Est et win a
I'Ouest.

Les linguistes appellent ces
lettres des diasystemes ou
archigraphemes. E walon, on dit
betchfessis scrijhas, (do viebe
« betchfessi », placer téte-béche).

En wallon unifié, tous les E
internes se prononcent e.
remantchi = rémantchf; soce nén
récwarlante.

La lettre é ne s’ écrit que si elle
représente un phonéme du wallon
(ceréjhe, tuzé). Mais pas si elle
provient d’un calque du francais
prezinter, republike (lire &).

Li RANTOELE

Di traze a catoize

Noveas lives e walon

Gabriyel eyet Gabriyel vénre a
monde li semdi 24 dimass a 4
eures di I' aprés-nonne al majhon
"Airdie", 7, rowe Fol Tchestea, a
Lidje. Po ddja cmander I' live
divant (10 €), atbétchiz Djor
Staelens, voye des Scoles 75 / rue
de Hulster 75 a 5002 St-Serwai);
Racsegnes :
georgestaelens@gmail.com

Loukiz p. 12-13 on boket saetchi
fol do live

Novelés stroetes plakes e walon
La ddja ene pitite tchoke k' elle
ont rexhou, mins nos Is avéns
rovyi:

Nén ene ame, plake da Mimile
(Vincent Delire), so des cazaedjes
da Flipe Antoenne (Philippe
Antoine). Evoyiz en emile a
fromwebsite@mimile.be

C' est cial ki ¢ca s' passe : plake
da Michel Azais k' a rascodou
I' pris del Kiminalté Walonreye-
Brussele 2010;
michel.azais@swing.be

mithelazais

Vo nos rla co on cop, CD des
roles do cwarmea d' Mamdey,
Racsegnes : 15 € a Fabien
Bruyere, 080 570000 ou
0475 578357; bokets schodtaves
so http://www.dtmci.com/

¥os "?6,""1,&

Po rataker

wallonne écrite commune”.

Li pordjet “rifondou walon”, 20 ans apres...: | @

I' eplaidaedje del prumire sipesse modéye do pona et cova di cou k' péreut divni ene"'_' ¥
kimene ortografeye po I' walon did dimwin. Del pene da Lorint Hendschel. Precocioneus,]
nost ome, et lomer s' papi : “Quelques propositions en vue de I'établissement d'une langue &

-

C' esteut e 1992.1

Bén seur, I' idéye aveut ddja sti
eplaideye dins I' gazete “Toudi"”?
pa Jean Germain e 1989. Mins li
pordjet Germain n' esteut k' on
mostra di cou k' on poreut fé. Et,
al fén po pap?, li scrijheu hinéve
dedja I' papad evoye, tot volant
ki li betchfessi -ea3 sereut
“riskeus” pol walon.

Riskeus po cwe ? recassa-t i
Hendschel. Et splitchi li pus
grande parteye des foninmes do
walon, et mostrer kimint péreut
esse cisse "langue wallonne
écrite commune" la.

Cazu I' minme anéye, et sins gote
kinoxhe les ovraedjes da
Hendschel4, Lucyin Mahin aveut
ddja lomé ci scrijhaedje la :
“rifondou walon”.>

On dit sovint k' i fat 20 ans po
k' les noveles idéyes meurixhexhe
ey ataker a si spade. Aprume s' on
caze d' ortografeye, ene sacweé
k' est sovint rsintowe come

cdzumint on doke rilidjeus
[dogme] pa doconk.
Come d' efet, apres en

enondaedje a mode d' oto
d' colsse, poirté pal riloméye
soce “UCW”, li pordjet “rifondou”
va nén ma tanfler a I' eddme des
anéyes 2000.

Ene roye di cras, ene roye di
maigue

Mins gn a nole si moudreuse
guere k' i gn & schape on sbédar.
Dabord ki les rfondeus voeyént
clair dins leus rangs, |' ovraedje
k' aveut sti enondé sol
Daegntoele [Internet] dispu 19966
aléve rassaetchi des noveas
copleus. Ces-ci, co mo sovint, ni
provhént nén do monde
naturelmint waloncazant. Ey
apoirter des nouves idéyes come
li cene di I' esplicant moti (Pablo

Sarachaga, 2000). Ou li cene des
ratournaedjes e walon des
programes éndjolikes (li Walotux
da Djan Cayron, 2009).

Do costé des scrijhaedjes
oridjinas, end a-t on eplaidi, so 20

Afitche UCW-Institut Destrée sicrite e

rfondou (1997)

ans d' tins, des mots et des
ramots e rfondou. Sol Daegntoele,
todi.

Li mwaisse ovraedje dimeure, sins
manke, |' eciclopedeye Wikipedia
e walon et ses 12.000 (ey eco
hay) d' artikes. Li Wiccionaire
walon, on nouzome diswalpaedje
di I' esplicant moti, permetre, lon-
veyanmint, di rashire tos les mots
walons, e rfondou ou e Feller. Et
d' les trepadji e totés ahessaves
categoreyes.

Do costé des ovraedjes di
literateure eplaidis so papf, li
riléye “Belés Letes” del Rantoele
end est a s' cénkinme live. C' est
nén rén, adon k' ignacok' ene
pougneye di
scrijheus ki
mwaistrixhet
I' ortografeye e
rfondou. Avou
cakic'l°5laa
stou scrit pa on

I' walon”

"Walon k' a vnou d' 6te part", sins
rcoridjaedje pa les "vis rfondeus".

Ciete, gn a nén des masses
d' ecoraedjmints del part di
waloneus "classikes". Mins nerén,
so les 20 ans k' on djaze, n' a nolu
di zels k' a polou taper I' hate so
li rfondou d' ene sincieuse
manire. Des lawes, oyi, des
polemikes, tant k' on vout, mins
des s(tis papis, nouk.

Po fini, citans Richard Joelants ki
m' dijha, a Bastogne, li 15
d' octébe 2011: “Li rfondou, dji
n' m' i mete nén, paski, a mi adje,
on n' sait raprinde ene o6te
ortografeye. Mins po
I' acsegnmint azes djonnes, gn a
k' ca ki pout schaper I' walon”.

Lucyin Mabhin, li 29 di djanvi 2012.

1. Po les cis curieus do lére ci
documint la, sol ricwirrece [moteur
de recherche] Google, tapez :
Hendschel propositions
site:walon.org.

2. Rivuwe e francées, mins so des
sudjets d' idintité walone, eplaideye
pa José Fontinne.

3. Viye manire di scrire rascovrant
les cawete -ia d' apres Nameur et -é
d' apres Lidje : via + vé = vea.

4. Hendschel aveut ddja sti
I' mwaisse adjingneu do moti
“Walo+, mes 3000 premiers mots
wallons” (1991).

5. ortografyi “r'fondu walon” dins
I' prumi eplaidaedje do mot
(Témoignage. Singuliers, 2-1993, 10-
16).

6. Aprume 1' Aberteke da Lucyin
Mabhin et les waibes del croejhete
walone da Lorint Hendschel

"Po les djonnes, gnak' li
rfondou ki pout schaper

Richard Joelants

Eterndciona

Vo m' rila co e I' Afganistan
La ddja on moes ki dji rso el Bijhe di I' Afganistan - Koundouz ki ¢a s' lome - la k' i fwait ene
miete pus dods ki cwand dj' a-st arivé. Gn a ddja pont d' ma !
I nivtéye totes les nutes mins ¢ca n' tént nén et i rlegne tos les apreés-nonne.
L' ovraedje ni manke nén : gn a des coixhis tos les djods a rakeude.

advins, gn a toplin des blessis

dins des accidints d' rolaedje.
Nén marvoye ! So m' voye di
Kaboul a Koundouz - dj' a vnou-
st e-n oto - dj' a polou vir di mes
iys li manire (nén catolike po ene
canse) des Afgans di moenner
leus rélants indjéns.

Adon-pwis, gn a les cis et les
cenes k' ont stf atrapés pa des
bales et des esplozions.

Les revinteus (ou rezistants), on
|zés péreut catrucimer k' i n' fat
nén djouwer avou des fiziks. Les
civils, zels, c' est sovint des
enocins k' estént al mwaijhe
plaece 3 mava moumint,
cwand gn a la ene bombe k' a
peté. Emey di zels : des efants,
des comeres, des viyes djins.
On s' fwait ma d' zels, c' est pus
foirt ki vos. Et Izes milouter tant
k' on pout.

Les efants et leus ouys

Dji vos va djazer des efants.
Bramint did zels edurnut leus
sofrixhances come des grands.
Mins end a ene pougneye Ki
s' retrokelnut so zels-minmes, et
nén ddja vos oizeur waiti dins les
ouys.

Dji m' rapinse cisse bashele la
k' on lome Fahima, cénk ans viye,
k' a sti djostéye di sclats d' mene
dins s' pwetrene et dins s' vinte.
Elle est fol sogne, et portant,
dispu I' accidint, elle est moyale.
Nén moti on fayé mot. « Et ¢’ est
cocakim'val puslon!»ende
va-tis'pa.

Dj' elzes raguide sovint a
coirnete, mes djostés, cwand i
sont avou leus parints. Ki ¢' soeye
des Pachtouns, des Tadjiks, des
Hazaras ou des Kouchis, leus
djesses sont les minmes a tertos :
on apoite des gougouyes, ricandji
les cosséns, rimonter les covtoes,
candozer li mwin ou I' vizaedje.
Po-z aswadji come on pout.

K' i fouxhexhe di
4

stok

mongol, trouk ou indyin, di rlidjon
ismayelite, chiyite ou sunite,
totes ces djins la, magré leus
trinte-shijh  vizaedjes, ont
I' minme mo binaméye manire di
vos dire bondjo(, di vos dmander
sacwants kesses ou di vos
rmerciyi. On s' dimande todi bén
kimint cki des si vayantes djins si
polnut cotrawer dins les vas des
montinnes djusse astok di
Koundouz.

Et portant, la co ene sacwe, saiss,
k' est felmint dispardowe totava
I' Daegne : li violince.

Del filozofeye po vni fol
conte

Ces ptités sinnes la del vicareye
di tos les djols mi ratuznut cou
ki dji vs a dedja dit co traze cops.
Nosse monde ni fwait k' onk, et
totes nos idintités, civiles ou
rlidjeuses, ni sont ki des
tchesteas d' poUssire. Ki nos
emontnut disconte di n' on I' 6te,
a nonsyince.

Li deujhinme pinsa, djel
rissaetchre co on c6p del
filozofeye da E. Lévinas. Totes ces
diferinces la polnut esse
disfaceyes tot loucant dins les
ouys li ci (ou I' cene) ki vos avoz
al'adroet d' vos. Ey end a-t i,
sav, del powezeye dins les ouys
et les figueures ki dj' a dvant mi
tos les djods, droci, a Koundouz.

Tot m' rafiyant ki 2012 soeye
rimpleye di djoye po vozé6tes
tertos et tertotes, dji vos evoye

ene plinne bresseye di loumire
afgane.

Martial Ledecq, li 10 di djanvi
2012

Rawete (po responde a ene kesse
del Rantoele)

On n' a waire di noveles di
cou ki s' passe dins I' payis

Gn a ene videyo k' a tourné avou
des marines amerikins ki pixhént
sol coir di Talibans. Mins dji n' vos
sareu dire cou k' les djins endé
pinsnut.

_ Nozbtes, on vike
dins noste
bunker-ospita sins
may rexhe adfo(,
po n' si nén fé
macsader. Bén
seur, on djaze
=~ avou les Afgans ki
sont-st a I' ospita
et avou leu
famile. Mins nén
assez po Izl oizeur
dimander des
sacwes insi.
Mins dji vou wadji ki ces djins la,
firs et avou on fel sinse do
I' oneur, n' dront nén tchaké dins
leus mwins tot voeyant ene
sifwaite sinne.

Nerén, des etrevéns pareys ni
candjnut nén les rapoirts
amistaves ki nos avans avou les
djins d' avar ci. Come les
docteurs et infirmis afgans
k' overnut avou nozé6tes des
longues eures a long.

Emey les fol-payis (espatriyis),
gn a deus Walons, deus Flaminds,
\ . o .

en Ostralyin, deus Italyinnes, ene
Nodl-zelandesse, on Flipin, ene
Norvedjinne ey en Inglées.

Li vicaedje, c' est come li ci des
les moennes... mins sins
I' trapisse.

Martial Ledecq, li 27 di djanvi
Ratournaedje : Li Rantoele

Beldjike

'saki.

, C’ esteut ene saki, m’ vi copleu Djef§"

“~ ... ki d' a rveyou & Bierleu, po ses 85 ans. Mwaisse houyeu do Payis d’ Lidje, v f
¥ deputé uropeyin, deputé et senateur di nosse payis, docteur e syinces —
politikes del K.U.L., citweyin d’ oneur di Grace- Hologne. C’ est vraiymint ene s o

otoit I’ av veyou e fond

d’ Sere, oubén dvins ene
manifestacion avou les houyeus
a Genk, avou les cis d’ Beringen
so les pladjes des ritches djins di
Knokmazout ? L’ ariz vs aporc(i e
Kossovo, el Palestene ?

Di ki s' adjixh-ti?

Po vs dire li vraiy, dji n’ I’ a habité
k' ene cwinzinne d’ anéyes a
Bierleu, tot djusse apres I guere.
Cwand i djaléve a pire finde, dji
I" a veyou fé s’ tournéye e cwarti
avou des reyons d’ aci a ses solés.
Pu, al nute, bénvite poirter avou
lu, so s’ vi velo d’ feme, on grand
gros setch rimpli d’ ses dierinnes
gayetes, a ene famile ou I’ Ote, sol
terisse des Coirbas.

Dji I" a veyou a Zolder, bagni come
on marswin e | aiwe di crustal des
astantches di s’ bele Campene.

Dijh ans a long, e I’ esté, ki
¢’ soeye e Payis walon ou el
Campene, sins schiper ene anéye,
nos avans, avou lu ey ene
céncwantinne di rafoircis gayards
d’ & Bierleu, passé les pus belés
vacances di nosse djonnesse.

Sai dj’ si vs avoz cnoxhou mi
copleu Djef, ki vént d’ esse
buskinté avou tos les omonis
italyins k' ovrét-st e monde etir ?
Lu ki n” saveut ki I flamind cwand
il a disbarké amon nozotes.

Cafest! Mins ¢’ est bén seur ! | s’
adjixh di m’ copleu Djef
Ulburghs, li curé po Is ovris !

Vosse copleu ? Pa ké sint ?

Mi copleu, mi copleu, ¢’ est vite
dit. Djef n” est da nolu, veyanmint
k" il est da tolmonde.

- Kéne idéye do habiter on curé,
vos k' est on p6 comunisse so les
boirds ?

- D' abdrd, habiter on curé, ci
n' est nén habiter les curés.
Djusse ?

- Djusse, Ogusse ! Mins ki vs
poléve-t i bén aprinde ?

-1 m' a-st aprins... k' on-z aveut-
st on cour. Epwis... av dedja oyou
rire Djef ? En ome di cour ki reye
d' ene sifwaite manire ni pout esse
k' en ome totoute. Pol p6 k' on
I' dye oyou ene seule feye, on
n' pout rovyi I' rire da Djef
Ulburghs. Inte di nos deus, ni
sereut ¢' nén cou k' i manke li pus,
totatol d' nozotes ? Aveur do cour,
s' aidi onk a I' Ote, rire a s' disfafiyi
I' botrodle...

Deus poves ki s' aidet, et vola
I' Bon Diu ki reye, dit-st i li spot.
Voeyoz vs co sovint coula e vosse
cwarti pol djo(i d' ouy ?

Minme amon les djonnes ?

- Mins ni metez vs nén ajheymint
Djef so on pi di stok ?

Del minme di manire ki dj' i mete
les houyeus, les militants ovrist?,
les oteurs walons d' ir et d' ouy.

Si ptit molon: I' ermitaedje di
Bodebie
Mins k' est ¢' don k' a fwait todi
cori, d' on har d' on hote, nosse Vi
priyesse, disk' a 85 ans passés ?
Madjinez. Dj' a passé des meyes
d' eures adlé lu. Djel pinséve
kinoxhe come mi potche. Djef nos
I' a portant mostré, on djod di
1948. Mins ns esténs bén djonnes
po prinde asteme a des viyes pires
a mitan d' on bwés. Des meurs
k' avént motoit stou des staves,
ou ene pitite majhinete ki ravizéve
a poenne ene tchapele et s' cloki.

On-z i voeyeut bén kékes letes
sicrites e latén so les meurs
d' advins. Ene pire di taeye ki
poleut fé tuzer a én até. Mins nole
potale, nou sint s meurs.

Po Djef, ¢' esteut-st &n ermitaedije.
Si ermitaedje.? Ki rprezintéve,
grossirmint, li majhone do Criss el
Palestene, cwand c' est k' i vikéve
avou ses parints, n a deus meyes

ans did cial.

N-a-st avou des téles majhinetes
totava I' monde etir. Kipoirtéyes,
paret i, pa des andjes. Dijhans ns
puvite : macnéyes, par ene famile
d' Italyins ki s' loméve Andjelisse.
Todi nde-sti k' on-z T voeya des
ermites ki n' fijhit ki I' bén ato(
d’ zels. Et ki volént d' abdrd viker
simplumint pus pres des djins, sins
falbalas ni tralalas. Mins sins po
ostant cwiter I' eglijhe catolike.
Dispoy si pus ptite djonnesse, et
tot do long di s' veye, a Bierleu, a
Serg, a Heusden, Djef a tuzé do fé
raviker les viyeés pires et I' ideya
des vis ermites : nos rapler
I' enocinnté d' on ptit papad, e
s' crepe, et I' pédve majhone d' on
scrini.

\ola, tinoz, a m' shonnant, cou k' a
fwait cori m' copleu Djef tote si
veye.

Et comein'arénd' pus macté et
tiestou k' on Flamind... apres
Tchantches !!!

End a-t i falou, des discussions et
des him et des ham avou
I” tchesturlin d' Vogelsang, avou
I eveke di Hasse, avou I' comene.
Et lu ki passe po on curé
socialisse, end a-t i veyou d' totes
les coleurs, par li djaene-brune do
C.V.P, les cagots !

Tolminme, ¢' est fwait.
L’ ermitaedje est fini. Tot fén fwait.
Li sondje di tote si vicareye vike
et ravike. Djef a reyussi s' veye di
curé. D' ome ossi, dayeur. Et al
copete do martchi, po n' nén gater
I' potéye, tot riyant, tot riyant...

Francwes Nyns, névimbe 2010

1. Waitiz, e live d’ or di ses 80 ans,

les messaedjes d’ ene cintinne di ses
[ ) .

camaerades d’ a Bierleu.

2. Loukiz s’ live : De Kluis van
Bolderberg e haar geheimen. 177
padjes.

Economeye

Les petrodolars, ene edvincion des Amerikins
So li cmince des anéyes 1970, les Estats Unis imprimént et dispinsént bramint dpus

d' vetes biyets ki I' 6r k' il avént po les waeranti.

ékés anéyes pus tard, li

France aveut dmandé |li
rpayaedje avou d' I' 6r do moncea
d' dolars k' elle aveut so les
bresses. Tintin ! Les U.S. ont dit
"niete". I n' avént pus assez d' or
po covri les vetes biyets k' il avént
imprimés et dispinsé dins
[' monde etir.
C' est po ca ki les U.S. ont fwait
martchi avou les payis
d'I' «<OPEP» ki s' egadjént a vinde
leu produccion d' petrole e dolars

8 | T {
A parti d' adon, tos les payis
k' atchtént do petrole divént
aveur des dolars U.S. Udonbén nd
atchter contes des béns ou des
siervices. Adon, les U.S. n' avént
k' a imprimer.

Les U.S. mintnént  insi
artificielmint li valeur comerciale
de leus dolars et s' fournixhént
cazu po rén e petrole pa djeu del
plantche as biyets.

On tchén a mitan do djeu
d' gueyes

Portant, i gn a onk k' a fotou on
cop d' pi e sistinme ! Minsil'a
payi tchir, par dis' veye ! C' est
I' Sadam Hussein.

Il @ cminci a
vinde li
petrole d' Irak
e-n uros.
Ouyouy, twe'!
Ké crime di
leze-
madjusté ! Ké
bafe a Bush,

® .k' a docdh

dmandé reparacion. Et I' gros

pexhon a magni i ptit !
LA} . r A
. Po djustifyi ene guere conte I' Irak,

les Estats Unis ont volou ki I' Irak
aye yeu des conivances dins
I' atake des screpe-cir li 11 di
setimbe 2001. Et co: ki I' Irak
aveut des ares di
mierdistrujhaedje et dji n' ti sai
pus cwe.

Il ont-st ataké I' Irak, roisté
I' Sadam et cweri aprés des ares
ki n' egzistént nén poy k' i n' ont
djamay rén trové.

Nosse Saddam netyf, les noveas
moenneus, metous e plaece pa

Li botiisse al petrole di Teyeran
Kécfeye li vraiye caze di I' araedjisté des Amerikins siconte des

Iranyins.

i disdut ki les Amerikins et les

Uropeuyins fwaiynut atol do
programe nawearin [nucléaire]
iranyin ni s' comprind nén, si on
tuze sins idéye tote fwaite.
Israyel, djusse a costé, a ddja des
bombes atomikes assez po
distrure tos les payis arabes. Et
on n' lyi dit rén. Li payis est
moenné pa on govienmint la
k' gn a des cis del foite-droete,
par li minisse des afwaires
difoGtrinnes. Nén ene nindje
d' acoletes, come I' istwere I' a
mostré !

Li vraiye caze del hagnansté des
Estats Unis enevie I' Iran (et
lanawaire espaitchi as Uropeyins
et as Djapones di lyi co atchter
del petrole), i m' avize ki ' est |i
novele Bolsse al petrole di
Teyeran, askepieye e 2008.

Divant coula, totes les vintes et
atchtaedjes di petrole si dvént fé
a No( York ou a Londe, ey esse
payls e dolars amerikins.

les US, ont ricminci do vinde leu
petrole e dolars.

Les otes ki n' viet nén
tchanter sol minme air

E Venezuwela, li prezidint Hugo
Tchavez a ossu cminci a vinde si
petrole conte des 6tes manoyes.
Li malureus a bén manké, mwints
céps, di s' fé zigouyiou di s' fé
starer pa des cOps d' estat.
Bramint d' ces laidés keures la
sont-st a mete sol conte del CIA.

Li tchif d' estat d' Iran,
Ahmedinedjad, e bon rwaitant, a
volou fé pus foirt. Il a vindou
s' petrole conte tote manoye saf
li dolar.

Dabord li fén do djeu ?

Li ptit djeu del plantche &s vetes
biyets sere motoit bénvite fini. Li
djol ki les estats poront payi avou
leu prope manoye, les mimbes di
I' OPEP kimingront a leyi toumer
I' dolar amerikin.

Li pire sitouwacion ki péreut ariver
as Amerikins, ca sereut d' aveur
a payi come les 6tes li petrole e-
n uros el plaece d' imprimer des
vetes biyets.

Ernest Benoit, li 12 di fevri 2012

Djef Ulburghs (p. 5), estant
djonne



|i.° 61 (bontins 2011)

Li Rantoele gazete|

| Frances di 46 ans, vént di

fiesti el victwere po I" dijhinme
cOp. Cweki, ¢’ est I’ cwatrinme
anéye k' el colisse es passéve e-
n Amerike do Sud et i n” aveut co
may wangni lava.
Dispus 2007, i coreut apres ene
novele victwere.

| fat pacd waire di tchdzes po dvini
on tchampion. Waitiz on po6 : el
pitit Stefane, vie les 8 ans, il a
fwait del moto come es popa. A
doze ans, il a monté dissu ene
plantche as réletes po dvini
tchampion d’ France cwate
anéyes pus tard. Ene miete pa
apres, il a rvinou a I' moto po fé
d’' I anduro.

- Mins rvinans & Dakar !

El Dakar 2012 a sti onk des pus
deur d' es-n istwere. D' apres les
especialisses, c' est sortot les
dierinnés estapes disputéyes a
Pérou k' ende valént les poennes,
avou des dunes come i gn aveut
dvant el Maritanreye. Cwand dji
pinse a I' tcholeur k' i gn aveut, i
fat tolminme awe ene boune
condicion fizike. Vos madjinez on
po les 45 digrés. Co mi, dins
I' vweture, on-z arivéve a 60
digrés ! Eyet coula durant cwate
a shijh eures d' estape !

Stefane Peterhansel voeyeut volti
I' Dakar e I' Afrike.

- Il est vraiy k' c' estrola k' il a
crexhou et k' il aveut ses

raecenes !
Portant, di I' Afrike a I' Amerike do
Sud, ¢' est bramint des

candjmints. Lava, on parteut dins

Sports: Les tchafiaedjes do Ptit Louwis (22)
Stefane Peterhansel

Wangni on Dakar n’ est seurmint nén ajhey. Mins I’ repoirter ene
dijhinne di cdps, ¢’ est tolminme ene sacwe !

Dj" a don decidé di vos dvizer di Stefane Peterhansel.

des grands paxhis avou nole ame
e cotol. Ca fwait k' gn aveut
moyén d' es piede durant des
djols etirs. Li djoQ et I' nute avou
I' passion des djins di I' ote
continint. Figurez vs k' a I' arivéye
dins Lima, el mwaisse veye do
Pérou, i gn aveut ostant d' djins
ki po I vizite du pape Djan-
Pa Il. Vos vos rindez conte !
Minme el Présidint do Pérou
T esteut.

A'!, el colsse n' est nén
presse di rvini e-n Afrike.
C' est trop dandjreus. | gn
a yeu trop d' prijhes
d' ostaedjes et d' atacas po
rcominci 1ava ! Minme si
ene colsse come |' Africa
Race es fwait e-n Afrike.

- Des djins d' amon

nozétes, nos nos dmandréns
comint fé po wangni dijh cop el
Dakar.
A m’-n avis, i fat sawé moenner
comifat. Mins tot &d dilong des
9000 kilometes, i fat k' el
vweteure tegne el cop et n' euxhe
pont d' problinmes mecanikes. Dji
pinse azés crevaedjes di pneus, a
I' boune etinte avou s' co-
moenneu. | fat eto fé atincion a
s' vweteure. Tot coula, el Estefane
T a-st arivé, ... avou ene miete di
tchance.

Dins I' Dakar 2012, I' ome a
tolminme yeu deus saizenes. El
prumire, c' est cwand es mini a

boré dins on motard. L' ote aveut

bloké s' moteur &
télmint i steut
scrand. El vweture
I' a djondou et i
s' a rtrové dins
I' aiwe. A ni(t, el
futur vinkeu s' a sti
escuzer mon &
I' ome azés deus
rowes.

El deujhinme cop,
c' esteut a deus
djols di I' arivéye,
cwand i s' a rtrové

A

dins ene cuvete wou ck' il a
pierdou ene vintinne di munutes.

Es mesti, lu, i I' passe dins les
vweteures. Cwand vos liroz m’-n
artike, I' ome are asprouvé on
novea moteur BMW diezel di
sereye dins les savlons do Katar.
Minme si on n' voet nén volti des
tchampions come Peterhansel, les
avancmints  tecnikes des
vweteures come les nosses s
fwaiynut tolminme grace a
yeusses.

Djan Goffart, li 1i d' fevri 2012
o ° ° ° 7
Cwate d' idintite
Skepiaedje : li 6 d' awousse 1965
a Echenoz- Ia Méline (France)

Mesti : Moenneu d' motos pu
d' otos d' colisse; sayeu d' otos
d' colisses

Palmaresse :

- wangneu do Paris-Dakar e
moto e 1991, 1992, 1993, 1995,
1997 et 1998

- wangneu do Paris-Dakar e-n
oto e 2001, 2003, 2005 et do
Dakar 2012

- wangneu do raliye Moscou-
Pekin e moto e 1992

- wangneu del colsse e dezert
des Emirats e-n oto e 2002,
2003 et 2004

- wangneu do raliye d' Tunizeye
e-n oto e 2002 et 2004

- wangneu do raliye do Marok e-
n oto e 2004

Mancis lingaedjes

Rosa Roig, professoresse di catalan

Waire divant Noyé, cisse djin la a lodji e I' otel la k' dji boute, ki I' boss est on Catalan.
Dji lyi a dmandé sacwants kesses e mi cpité catalan. Elle a yeu ptchi d' responde so
papi, et m' evoyfi les responses pus tard. Aré ki, pus tard, elle a yeu s' bresse sipiyi et
n' pus sawe scrire. | m' a falou ratinde. Vocial ses responses, ki dj' a ratourné dispoy

li catalan.

Djor: Comint k' ons a cminci a fé
raviker I' catalan?

Rosa Roig (R.R.): E scole. El
catalan s' T a stitchi ezes anéyes
1974-75, ki Franco vikéve co.
L' afwaire mancive dedja di fé
bramint des margayes, ey on
croeyeut k' el politike sereut pus
d' adrame s' on s' taireut et
n' nén fé do brut.

Ons aveut dedja eplaidi des lives
e catalan bramint des anéyes
pus timpe. Mins seulmint des
Beles Letes di hote voléye et del
filozofeye. Les djins n' 1
compurdént nén, la k' il avént
bramint rovyi leu catalan, aré mo
waire di djins [en dehors d'un
petit nombre].

Cwand I' guere civile a sti fol
(1940), bramint des professeurs
volént rintrer d' egzil. A
I' université, totafwait s' fiheut e
castiyan. Mins el majhon ey
el "libe air", zels ont cminci a-z
aprinde li catalan. C' est
sfwaitmint k' ont cminci a-z
aparexhe les prumis professeurs
di catalan. Apres, ces-la ont fwait
des cours particulis ezes soces,
e sacwants ravets et wamires del
veye. Coula, pitchote a midjote,
mins todi muchieuzmint, a caze
do racuzaedjes des vijhéns, la
k' el police aveut bramint des
racuzetes a s' siervice. Ces djins
la acsegnént |' catalan a des
oOtes, et do cOp k' ons esteut des
grandes pekléyes, ons atakéve
les cours. Les mwaisses vinént
apres. Mins li pus grande partéye
(del societé) esteut disconte et
nén ahesseye pa lingaedje
catalan.

Djor: C' esteut tofer do catalan?
Ou do maxhi catalan-castiyan?

R.R.: On fjheut deus eures (di
catalan) totes les samwinnes.
Aprume, a cminci del troejhinme
(anéye primaire), poy po totes
les anéyes. C' est ki : les parints

plént evoyl leus efants por zels
fé fouxhe-t i seulmint deus eures
di catalan totes les samwinnes,
fouxhe-t i totafwait e catalan. Po
cminci, li pus grande parteye des
parints catalans ont sti po
I' catalan, tot come les abagants
ki viént fé avou nozotes.

Les cours di catalan ont sti foirt
malajheys. Les mwaisses ont yeu
a s' bate disconte les rapéns ki
n' cazént nén I' catalan e leu
majhone, ou disconte les
mwaisses ki n' estént nén
d' acoird d' acsegni e catalan. La
k' i gn aveut des manaedjes
ewou k' onk des deus esteut
catalan, et I' 6te cazéve castiyan,
tot fihant les cwanses d' esse pus
menir. Ou des cis k' i gn a ki
cazént povriteuzmint I' catalan.

Bramint des cops, & mitan del
classe gn aveut ene margaye;
sacwants dijhént k': «i vos fat
bén djazer, la k' ca n' vos costéye
nén pus tchir; dj' 6 bén : e
castiyan». Ca fjheut djiper
sacwants, mins end a ki
respondént: «Dj' aprin I' catalan,
paski, cwand dj' iré & docteur, i
m' traitré mi si dj' lyi caze
catalan.»

Pus tard, pitchote a midjote, on
voeyeut les notes di scole. Adon,
li ci ki n" aveut nén vlou studyi
s' catalan diveut rdobler. Ou
n' nén awe s' papi d' acertinance
po-z aler & bacaloreyat.

Djor: Et I' rapurdaedje des
apurdeus [formation des
formateurs] ?

R.R.: Ons oblidjive les mwaisse
a raprinde |li catalan. Li
porcintaedje des estudiants
k' avént des rujhes
s' agrandixheut, po cminci al
sicole primaire, po e
I' sigondaire et professionale, et
po fini a |' univiersité. Les
professeurs ont yeu bramint a
raprinde. Beacop des djins ralént

e leus viyaedjes, et la-djus, on
nos discazéve, tot djhant ki nos
acsegnént po-z awe on tite.
Sifwaitmint, les cis ki s' aprestént
a s' fé professeurs di catalan ont
leyf ouve. Poy gn a yeu I' lwe des
fonccionaires. Tertos divént
raprinde li lingaedje. Les pus
vayants sont les meyeus. Si dj' a
on docteur ki caze seulmint
castiyan, on I' va candji. Li
politike a candji, mins gn a waire
di mwaisses k' ont bén viou
scoler les rapurdisses
fonccionaires. Li pé, ca va esse e
I' djustice. Dins les djudjes, end
aveut des cis ki rnigtént di cazer
nosse lingaedje. S' on n' voleut
nén cazer I' castiyan, i gn aveut
pont d' ratourneus.

Dj' a rovyi d' dire k' i gn aveut des
rapéns ki tchantént e catalan,
mins leus parints |zes rmostrént,
la k'in' compurdént nén leus
efants.

Djor: L' Eglijhe, do costé da ki
k' elle a sti ?

R.R.: L' Eglijhe a todi sti e-n eri
des boles-a-part [intellectuels],
come les curés basses [basques].
Mins ons a yeu sacwants mo sdtis
vekes [évéques] ki tnént avou
I' peupe, aré sacwants curés
d' fier. On tchantéve messe
pattava e catalan, saf sacwants
cOps e castiyan, come ca
tcheyeut bén as djins. Metans: a
nonne e catalan ey a 1l e. e
castiyan.

Li madame m' esplica co comint
ki, pitchote a midjote, les scoles
di syinces, aprume e castiyan, si
dnit adon e catalan, fwait a fwait
k' les djerméyes conoxhént mi
I' lingaedje.

Ele nos sohaite d' awe |' pacolet
avou |' walon.

Dji preye li Bon Diu k' i vs benixhe
ey aidi les Walons a esse mo
awoureus !

Djor Sfasie

Paret k' vos avoz tcheyou Yy Vos alez awe
fwebe po ene prijhe di sonk ?| bén do plaijhi

C' est |I' prumi ) —
cop k' vos vnoz rsaetchi || Dispudon, | / I m' sititchnut des
dins én m' vexheye |\i m' fwaiynuy\droukes ki m' fwaiynut
I' an passé | | rivni fos rnader tripes et
les moes bo eas

I nos vont bénrade
apoirter |' soper.
Djusse li tins di
m' pormoenner...

Mins pol moumint,
¢a va. Dji m' va
aler foumer ene
cigarete dins
\I' colidor

C' est ¢a : fijhoz a
vosse mode Mi dji ratin

', cki m' va shure

h

e,

m

M 5

m

Oyi, ¢a, dji I' a
) bén comprins !
- L

Mierkidi, 11 e.
Bondjod, dji so

I' brés-droet do
professeur Wolf
Gang. Vo m' ci
po |' anamneze. /|

7 LA e

C' est voste Anna Nanesse. Kimint voriz Nos alans don rovyi Mamjhele
k' djel kinoxhe ? Dji so noveadroci, et les Anna Meneze. Dji so la avou
infirmires ni m' ont nén st1 prezintéyes. des kesses et des messes.

Vos rshonnez a Monsieu
N d' Tchampignod. Vos estoz di
Iy ! Vos riyoz \
&ufﬁz, vos | ] i

(Brdmint) pus tard. u Ele vos shonnnut biesses, totes ces kesses la.
Mins vos alez rire. Eles m' ont permetou di m' abénti
L ki vs n' estiz nén dins |I' bon lét. Hi hihi | Dji
n' vos dreu rén yeu dmandé, c' est |I' prostate
k' i vos arént yeu rayi. Hi hi hi !

Les ouves di Belés Letes ki n’ fwaiynut nén potchi les wardiveus fod d’ leus clicotes, c’est k' ¢’ est del
literateure k'’ il a ddja beacbp plod dsu (Amin Zawi)

I’ Ouxh & ladje
El 18 di djune 2000

Cwand Fredi et Cindi ont fini leu scole
professionale, Fredi a trové d’ |’ ovraedje sans
tardji. Ca tcheyeut bén, la k’ Cindi djéryive
apres ene plaece a Brussele. La k' i sont ene
djonne cope avou ene pitite paye, il ont-st avou
des ruihes po trover on cwarti. Divant d’ trover
en apartumint por zels, i dmornut leus deus,
po on timp, mon Oma et Papi, a Sint-Djile.

Li V|caedje eshonne avou les grands-parints ni
s’ passe nén foirt bén. Si Oma a ddja yeu des
rujhes avou s’ bele-feye Mariya, ci n’ esteut ki
des tchitcheyes enevie les mizeres k' elle a
avou s’ pitite-bele-feye Cindi. Ele magne avou
I" boke Iadje drovowe, ele djaze hét, ele waite
al tévé i Star Academeye a minme moumint
k' Oma vout waitl "Pour la gloire". Po |" paskeye
esse foll, Oma vout fote les djonnes a I' ouxh.

Elle a tapé ene barbote a ene socone da leye
k' a on valet k' est martchand d’ bén-fonds. A
I' emacraler I' mwaisse lodjeu, ci valet cial a
fini pa trover por zels on cwarti avou des
meubes advins, ey on pt|t moes pus tard, li
djonne cope i a fwait s’ nitéye.

El cwarti est fwait d’ troes plaeces. Cwand
k’” ons 1 mousse, on mete les pis tot droet e
I” bele-plaece, k' a eto ene pitite coujhene al
coine. | gn a ene tchambe ey ene sale di bagn
avou les ahesses. E cwarti, i n’ ont k'’ waire di
taexhons : i n’ ont atchté k'’ deus pices di
tchaeke sore.

Les eures di bezogne da Fredi et Cindi n’ elzi
laiynut fok waire di semdis eshonne. | sont
djonnes, nén maryls et sins efants. Taiss ki Ieus
patrons dinnut pus ajheymint des condjis azes
copes k' ont des efants. Ca fwait k' Cindi eyet
Fredi n” ont eshonne k' on seu semdi d’ libe
tos les moes.

Fredi est binajhe avou s’ bezogne. | n’ si towe
nén a bouter. Mins taper des dvizes avou les
pratikes, ca I’ ahaye bén. Po dire li veur, on
vindeu d’ crinme al glaece come lun’ a nén a
tant cazer avou les pratikes, mins ca n’ lyi fwait

ren.

Divins les pratikes ki sont la tofer, i gn a
bramint des cmeres k’ ont on manaedje et pont
d’ ovraedje. Ca Is ahesse bén, ces femes la, di
taper des djazes avou |’ tchafete di Fredi, et
ca fwait ene vraiye canlete zels eshonne. Ene
di ces cmeres cial, ¢’ est dvins ses waibes di
passer totes les samwinnes al crinmreye, as
eures k' i gn a nén on tchén ava les voyes, la
k' ¢’ est po-z esse seure di trover |’ Fredi tot
seu. Come ele passe tofer, Fredi rexhe fol di
s’ bawete po-z aler dner on betch so I’ mashale
del comere. Ele lyi dvize sovént d’ si-t ome da
leye, k’ est todi ava les voyes, et leye k' est
mierseule.

Ces ptits bondjo(s cial avegnnut dispoy
sacwants moes, et I' dame lyi a dit platezak,
a Fredi, k' ca lyi fwait plaijhi d’ el vey tos les
cbps. Pitchote a midjote, i s" metnut a djazer
galantreyes, ey ele lyi caze fol-tchandele :
« Mon mari qui me délaisse, et moi qui
vieillis... »1 Fredi I cOpe : « Mais qu’est-ce que
tu racontes ? Moi, je te trouve tres belle. »? Li
dame rodjixh di plaijhi apres les beles paroles
do djonne ome. A conter d’ ouy, ele I" adawe.
Et lu ki n’ sondje k' a mete |i moxhon e
I’ gayole. A coron, i s’ ont metou d’ acoird po
s’ vey fo(l do botike, po sawe esse babe a babe
et co dpus, si ¢a Is ahdyreut bén. Li radjo(,
¢’ est po I’ leddimwin, k’ est on semdi k' il est
d’ condjf, adon k' Cindi est di stave.

Cwand il 6t I sonete, Fredi dare so I’ ouxh po
I drovi. Il a-st ene colite djoye a vey ki ¢’ est
I gamén des vijhéns ki vént briber des cwars
po ene matche parlneye Fredi I’ rimostere et
I taper fol. I n’ est nén a s’-t ajhe. Po bén
s’ aprester, i fwait s’ babe et s’ 5|pr|tch| avou
d' I" Axe Emotion. Ci cOp cial, ¢’ est I' djazofone
ki soune. | respond. C’ est leye. Ele monte a
la-hot. | I’ ratind avou I’ ouxh a ladje. Leye, elle
a metou on noret d’ tiesse et des berikes di
solea, afisse k' on n’ el rimarkéye nén, sapinse

1. Gn a mi ome ki m’ cotchene, et mi k’ aviyixh.
2. Taijhoz vos, alez ! Por mi, vos estoz todi foirt bele.

leye. | I fwait moussi abeye advins ey ele hene
evoye si camizole. Ene pitite hapéye, i
s’ riwaitnut et rire. Adon, Fredi voreut k' i
boerént on vere. Elle est d’ atake. |
s’ dispaitche di saetchi deus veres, ki ¢’ est
les deus veres do manaedje. | les implixh avou
d’ li Smirnoff k’ i gn a co a cou d’ ene botaye
k' il aveut wardé a froed divins I’ colicasse.

Apres awe vudi les veres, i fwaiynut leus
afwaires e |ét do manaedje. C’ est a schate
k' il ont fwait I" afwaire fod, k' il oynut I’ sonete
ki zimtéye. Fredi potche fol do Iét : « Merde !
C’est Cindy ! Planque-toi sous le lit, le temps
que je l'occupe a aller chercher du pain ! »3

| botnéye mardi avou
mierkidi et zoupler disk’ a
I' ouxh & mete ses
sandaletes. Avou on fas
sorire i drove I ouxh, mins
i toume sol bashele des
dzotrins vijhéns : « Vous
voulez bien me parrainer
pour la marche ? »*

Fredi n’ prind nén ddja les |
poennes di lyi responde,

ey i lyi bouxhe I’ ouxh
nez. Li muroe k’ est padri
I” ouxh lyi fé vey k' il a
ses tchveas come on
hopea d’ four, si tchmijhe
ma  abotnéye et |
s’ brayete a ladje. |
s’ arindje radmint tot
tuzant : « Di tote facon,
Cindi n’ areut nén
souné ; elle a I’ clé. Eyet
pwis, elle areut veyou
les veres so I’ tave. Ki dj' aye dit tolminme
kéne minte, ele ni I' dreut nén croeyou, les
veres m’ arént traeyi. »

Il assaetche abeye li dame. Ele lyi dit : « Je
ferai mieux de rentrer tout de suite. »> On cOp
k' elle est evoye, Fredi rsondje as veres. | Izés
lave et Izés rmete e I’ arma, poy i renairixh el
cwarti.

Cwand ele rintere, Cindi est dzornéye a caze
do deyodorant da Fredi ki forsint. Cwand ele
li bdjhe, elle est sbaréye k’ il ouxhe fwait

1. Trlte ! C’ est Cindi ! Ascwatixh tu dizo I’ 1ét, timp
ki dj’ I’ evoye & pwin !

2. Mi vloz bén dner des cwars po I’ matche parinéye ?
3. Dji freu mi d’ eraler tot d’ shute.

Djor & Nicolai
STAELENS

| Gabriyel v

Gabriyel

De Eerste LGBAT roman in het Waals
Li Prumi roman LGBT ¢ walon

s’ babe. Fredi fwait shonnance di rén, timp
k' ele lyi raconte si djournéye, tot-z aprestant
I” soper.

Lu, i n’ prind nén ddja les poennes d’ el
schodter, et s’ aloume-t i |’ tévé, tot ratindant
k' el soper fouxhe presse. A I' aprester |’ tave,
cwand Cindi vout saetchi fol les assites, ele
si rind conte ki les veres a vén sont metous so
les pis, et nén so les buzes come ele les mete
todi. Ele dimande a s’-t ome : « Gn a ene saki
k' a vnou al majhon ? »

Fredi s’ dimande : « Comint ¢k’ elle a fwait po
I”adviner ? Cwe ¢’ ki dj’ a leyi po m’ fé atraper ?
Nodidjote ! Em babe ! » Il edvinte ene escuze :
« Dj’ a sti dire on ptit
bondjo( a Oma eyet Papi.
Dji m’ a fwait tot bea po
m’ grande-mere. »

Cindi moenne araedje :
« Minteu ! C' est ki
poufiasse ? Comint
s’ lome-t ele ? Di m' el, ki
dj’ lyi creve les iys ! »

A vubwes, Fredi lyi dmande :
« Comint k' t" es seure ? »

Ele lyi respond : « Dj’ a mes
djins ki m’ ont raconté ! »
Fredi lyi tape : « Tes djins
n’ont k' a t’ dire comint k' ele
o si lome. Di tote facon, elle a
yeu on vraiy orgasse ; ele ni
fwait nén shonnance come

ti!l»
Co pus araedjeye, elle a del
RS manoye po candji s’ pice : « FO

godi! C'estpocak’tit as
arindji come ene cocote. Avou
ene kekete ossi ptite k' el tinne, nole feme én
sareut awe on vraiy orgasse ! »

Li margaye ni s’ djocre k'’ foirt tard e I’ nute.
Apres cisse kénte cial, lontimp, on n’ cazre pus
des efants a vni.

Divins "Gabriyel & Gabriyel", da Djér & Nicolai
Staelens.

Dougmint

Dolcmint, el flotche del fene burtele s’ a
disnuki; molmint rider dissu I blanke sipale
et leyl rexhe, fol del dintele, tot purdant s’
tins, li mamuron.

C’ esteut I’ awousse. L’ yebe et I' frumint
estént tot setchs.

El djupon s’ a raboloté, tot seu, a I’ cinteure,
a poenne ene miete rastadjl pa les tinres
rondeurs.

On vraiy tavlea, on sondje d’ artisse po ene
pondeure, ene vicante esculteure, taeyeye
dins del pire a feu.

El pea ki frumjheye, i mwin ki 5 pormoenne,
a rcoet des frumints... Alez, m' viye, dji vs i
ramoenne, /somad// on ptit moumint.

El mabe ki s’ a fwait tcha po s’ candji e feme.

Ene pitite djesse del mwin po stramer les
tchveas. El rigard riglatit, blamtéye et
cossemer des stoeles.

Li fel daraedje etur mes bresses; dins I' cir,
en airdie ?

Vos awe da mi, pwetrene et lepes, tantea ki
m’ tiesse endé todne tote.

Les brollants betchs, les hagnaedjes m’ ont
si foirt marké ki dji n" a pont d' sovnance si
vs end avoz tchodlé.

S6lé, tapé dins les nouwaedjes, dj' esteu
maké.

El pea ki frumjheye, li mwin ki s pormoenne,
a rcoet des frumints... Alez, m' viye, dji vs i
ramoenne 1 somad// on ptit moumint.

L' cour ki toctéye, el mwin ki triyane, el boke
ki s' assetchit totatol del bouweye; si stinde,
ni pus rén vey.

El rodjeye mashale k' assaetche co dpus les
gleteus betchs. Li stoumak frumjheye. Aroedi,
stitchi, les mamurons el djoye !

Pus moyén d' comprinde li tchafiaedje des
froxhe

Lingaedje

Dj' a spotchi des mots d' frances
Cwand dji m' purdeu po li rwe.
Des cis m' ont dit : « T' cazes patwes ! »

Dj' @ minme tchanté e-n ingles,
Djargoné e poloneés.
Des cis m' ont dit : « T' cazes por twé ! »

yes lepes !

Arivé I' moumint do plaijhi ki rclot les ouys,
aviz fini pa somadji e rfrexhi I' yebe ? Pont
d' rimimbrance asteure ki, dins m' tiesse, tot
s' brouye.

El pea ki frumjheye, i mwin ki s pormoenne,
a rcoet des frumints... Alez, m' viye, Dji vs i
ramoenne i somadj/ on ptit moumint.

N' ariz nén sogne di nos T rvey co ene feye,
di rprinde dins I' aeyir des beas sondjes po

dmwin ?

Purdoz I' bordon ! Et cwite a xhalter tote i
voye, nos 1 ndalans ariver, a rfé |I' tchimin.
Mins vaila, po cki est d's'irprinde, en ratindoz
rén !

Vos n' aroz nén a sayi d' prinde des pozes.
Pus moyen d' m' i rmete et rdiner I' bon cop
di rno ! Minme tot serant les ouy, tot sondjant
a Ote tchoze !

Vaici, pupont d' pavoes ! Rén k' des tcherdons,
des crouwas !

I n' mi dmore rén come coleur po m' vi pincea.

El pea ki frumjheye, li mwin ki s' pormoenne,
a rcoet des frumints... Alez, m' viye, dji vs i
ramoenne i somadji, on ptit moumint.

José Schoovaerts

Dj' a pierdou m' grek et m' /até,
Mins m' walon, dji I' a wardé...

Cwand dj' m' end ire, tot ledjér,
Po m' rastoker dizo I' tere,
Vos metroz deus mots d' patwes
So I' blanke pire ki m' rascodre.
Majhni

Voyaedje a [” Mozale sketch)

Prezinteu :

Tchaeke anéye, e nosse viyaedje,
Les vis fijhet-st on voyaedje.

Nos I racontans sins minti,

L' an passé, ci fout insi.

Ci djo0 la, cwand I' solea s’ live

On car les moenne disk' a Trive.

L’ tchafeu dsogne ces agayons,
Come nosse noere poye ses poyons.

Pinsioné 1 (boerlant d' ezes coulisses) -
magne-t on ?

Cwand

Sinne 1
Intréye do tchafeu et des voyaedjeus do
hintche costé

Tchafeu (Tch.) - Vos av tertos bén comprins,
asteure : Pormoennez vs la k' vos vloz disk’ a
onze eures,

Pinsioné 2 - Kéne eure ?

Tch. - El fat i co dire ? Onze eures !

P3-K a-tidit?

P4 - | dmandéve : Fat i del bire po beure ?
Ich. - S"ivs plait ! On pd d’ atincion !
P5-K'a-tidit?

P.6 - C’ est bon po I’ tinsion !

Ich. - Adon, on s’ ritrove vola, tot I’ hopea.
P.7 mete si mwin so si oraye po scholter
s' vijhén P.8

P.8 - Vola, tot est bea.

P.1 - Cwand magne-ton ?

Ich. - Dji vs amoennre e car disk’ a batea,
evie doze eures et dmey, (tot boerlant) doze
eures et dmey. C’ est sg I batea k' on magne
I euréye. Come tofer as Almands, dol sope
as poes avou des kertons.

P1 - Vos n’ respondoz nén a m’ kesse : cwand
magne-t on ?

P.10 - Mins wice si rtrove-t on ?

Ich. - Vola ! On s’ ritrove vola ! a onze eures !
(po lu tot seu) I n" si vont nen piede, metans;
coula m’ traecasse. (azés djins) Ritnoz ben i
no di cisse plaece : Plaece del Mozale !

Sinne 2
Li trope si schaye evié les sérteyes tot

ramtant des <Wice va-t on ?>, <Cwand magne-
ton 7>, < A kéne eure ?> evnd.

Tch. (po lu tot seu) - C’ est nén tofer alhey,
avou ces tchafetes. Inte ci et la, dji va a car
fé ene sokete .

Li tchafeu mousse fod sol hintche; Marta et

Djérdjete intrét pal droete
Sinne 3

Martha (Ma.) - C' est drole! Ciste eglijhe ravize
djusse cisse k' on-z aveut veyou dvant !

Djordjete (D| ) - Les Almands n’ ont wai

d’ gosse, metans Di ! Louke on po cisse
boutique, come ¢’ est laid ! C’ est I troejhinme
Ki hayneye del minme facon les minmes
cotrés !

Ma. - Mondju Il est ddja si tard I Dji n’ sai
pus s’ i fat aler hote oubén hare !

Ma. et Dj. mousset fol pal droete.
Sinne 4

Li trope, apus ki Marta et Djérdjete ridjondét
I' tchafeu vinant di sacwants intréyes; li
tchafeu les conte:

Tch. - Vint-troess... | nde manke deuss !
P11 - Vos n’ racontez nén des bleuses ?

Ich. - (ki rconte) : Nonna ! Deus djins manket-
stal apel!

| sont ki tuzét tertos.

P12 - Mins ci cop la ! C’ est Djordjete et
Marta ! Mins wice sont ces deus basheles ?

Ich. - On n’ pout pus plede do tins, asteure.
Li batea cwite djusse a I eure; Dji vs moenne
bénvite ladri. Adon dji rvén so vola; dji les
rtrovre télfeye.

Sinnes 5 et 6

| cwiteét tertos sol hintche; Do cép apres Marta
et Djérdjete intrét d' droete. Li tchafeu rivént.

Ich. - Mins vo les la ! Kéne djoye !

Ma. - Ns esténs pierdowes. Adon ene brave
djin nos rmeta so voye ...

Ich. - Vos av raté I’ batea !
¢’ esteut coula I" pus bea !
Dj. - Et I’ amagni ! Ayayay ! On I’ aveut ddja
payi !

Tch. - Vos av rajhon, mafwe ! Alans s' magni
ene sacwe. Ashiyans nos a cisse terasse. Li
vuwe est bele, On voet I Mozale, Et tot cou
ki passe (i louke sol hintche po houki on
garc;on pu louki a lon). Loukiz on po6 ladri,
Djordjete, Marta ! Nosse batea va passer
vola !

Damaedje,

Sinne 7
Li batea avou les figurants arive pal
gatche; improvizaedjes.
--- Manfred Lejoly, Ovifa ---

Cist eplaidaedje cial ni mostere nén bén tos
les pitaedjes et rimaedjes del mwaisse ouve.
A vozébtes d' elzés rtrover.

" Li semwiane basséye \ C' est nén l'.'rf:d' d' ¢a. 'Vns Vu_s p!nzﬁel‘a Tchm_zzi
on s' a brouyi, et " || estoz don vaici po ene pire. _d'_fe rays tafwait
aberera P 6 'ene Bén, cwand vos nd avoz ene, li pire et li rno avou.
i . li pus simpe, c¢' est di n' rén Mins asteure, nos
saki kidveut esse —~_ fé et broyi s' ma. nos polans continter
el G 1€ on it s
Li docteur nerén, W:__ b Pht' :
k' aveut bouté "a ? ~ N i
I' ouy”... sins esse
payi, djans | z ©

Il Vos avoz decide d' |

...a shure... pol buze di teflon

| say’ cisse e ki va ndaler disk' @ rno.
tecnike la ? Ea - Adon-pwis, nos rsaetchrans
Albouneure ! i I' aweye tot-z alardjixhant
Ele est I' trd d' intréye...
modjinteye. On vos
stitche ene aweye

dins li rno ; ¢a nos
\, acsegne li voye /<

)

...po poleur sititchi des pus longués buzes ey insi awé pus ajhey a-zariver al
_\ pire et |' apici avou des picetes. M' avoz bén shuvou, et comprinde ?

Oyi, da | Dj' a sayi.
Est cki ¢ca fwait
ma ; tot ¢a ?

Nén foirt, nén foirt | Tote li

seré edoirmowe.C' est ¢ki s' lome ene nefrostomeye

plaece di cotaeyaedje

plait-st

Po dmwin,
a Diu !

Et ¢' est po cwand,
ces amuzetes la ?

ad trivié del pea. Ene"Fatehrtannedass”. Vos
}campurdnz ? Nonna ? 6n a rén avou ¢a |

Vos m' & diroz fanf] '
a

Monsieu Titdrva
dji vos vén
cweri po

/" urolodjeye.

Vs estoz dedja la ? C' est
asteure k' on lyi va stitchi

Vos |' vinoz i
rwait? ?

Nonna.
Dji n' va
nén awe

Cwe 1? C' est asteure k' on
m' va trawer |' dos et
m' T stitchi des sacwes ?

¢' plaijhi la
adjourdu.

Nonna, vos n' alez néen
co esse trawé, et ¢a n' si
va nén passer dins vosse
dos, ni vos fé ma.

7 In' fat nén criyl dvant I' cop. Tos les
urolodjisses ni sont nén desmoudreus. Vos
poloz tchaire so on binamé. Nos avans dijh

i plantchis a dischinde.

Boun air di bressene I‘i
Cwe cki m' arive.

Dj' a pierdou |I' goviene, '
podbon. -

Viyés tecnikes

Noer come on tcherboni al fade

Cazer do mesti d’ fadeu et di s’ fade n’ est nén si djhey ki ca. Li fade, ¢’ est come én efant. On
nel pout nén leyi a leye-minme. | fat esse dilé nute et djod.

ne fade, ' est bea, mins el fat

fé et etertini. Et al fén, el
reyussi. Nén rovyi k' ene fade est
fwaite po brodler do bwes, a
coete di I' air, bén reclos, po ki
I' bwes divegne do tcherbon et
espaitchi k' i n' prinde feu. Do
tcherbon d' bwes, ki n' doet nén
vni a braijhes non pus !

Comint k' on s' i prind ?
On-z atake pa netyi, ladje come
ene gregne et co dpus, li plaece
k' on-z T vout fader. L' aire di fade
doet esse bén plate sins leyf ni
brostons, ni cayds, ni waezons
pattava. Ca i va faleur rusteler
bén prépe, apres les kékes
djolis d' ovraedje k' i fare po
moenner a bén nosse cltéye.

Li fadeu fwait talinto( on
fossé po tni I' fade bén setche.
| pout ossu elver on po I' livea
d' I' aire. E plin mitan et a

grands cops d' masse, li i «
mwaisse tcherboni efonce =7

adon 3 pikets, onk dilé I' Ote, e
triyingue, po fé come ene
tchiminéye. C' est par la k' on
metre ' feu al fade, avou do bwes
ki prind I' pus vite.

On waite ossu di n' nén awe des
bwes trop gros ki n' serént nén
percés do feu cwand les 6tes
serént dja braijhes.

Adon, i gn a pus k' a tcheryi al
berwete les schetes di bwes
rifindowes. Adon les stamper,
aspoyeyes so les pikets, e Iz
dnant on p6 do pi vie I' mitan. Et
insi, li fade prind s' ronde foime.
Et rshonner a ene molinéye
[taupiniere], mins e bén pus
grand.

On cop I' prumi [ét d' rondins bén
avanci, on astampe dissu on
deujhinme lét di pus gros bwes.
Pu, so ci-ci, on troejhinme et pa
des cOps on cwatrinme, si I' fade
est foirt grosse.

Tout ca fini, e s' siervant d' ene
schale poizéye sol fade, on

I' covere do mi k' on pout avou
des foyes, des waezons, del tere
et des flibotes del fade di dvant.
Ci faxhea [enveloppe] la, c' est
po ki I' bwes s' consume sins air,
saf k' on lait a raeze di tere kékes
bawetes po fé do tiraedje a
I' aloumaedije.

Cwand I' fade est bén presse, on
prind kékes saeyeas de cindes
tote rodjes, vinant d' on feu
vijhén et on les vude pal
tchiminée do mitan po demarer
I' feu.

Cwand ci-ci a bén prins, on
ristope li tchminéye avou des

Ene fade divie 1900

gros waezons. Sifwaitmint, les
bawetes do tod. Et insi, li feu
continowe a brodler sins blames,
a fjhant tourner I' bwes a
tcherbon.

Li fade, ¢' est ak ki vike. Rén k' a
I' vey, li tcherboni sait cki doet fé.
S' ele s' aflaxhe d' on costé, c' est
ki I' calcinaedje va trop vite e
cisse plaece la. Adon, vite
ristoper les tros ki fumet et-z e fé
des ptits di I' 6te costé po rfé
ekilibe.

Li fadeu, i lyi fat conter kékes
djols po-z ariver a ses féns. Et
c' est cidlé ki s' pacyince sere
asprouveéye.

Cwand on-z a covrou I' fade do
mi k' on a polou, il arive sovint
k' e broGlant, si ene coxhe bodje
on po, elle etrinne les cenes d' a
costé. Les waezons s' displaecet
et vla on tr6 al fade, et ' est

assez po |' rater.

| convént don d' esse so plaece
po rarindji I' coviete et ca, nute
et djod. | fat ossu conter avou
I' vint. S' i dvint trop foirt, on
dresse des cloyes di djniesses po
I' coper.

Blanke foumire, brune
foumire

Li fade e plinne bezogne degadje
ene blantche foumire, ki dvént
pus brune cwand I' cujhaedje
arive a s' fén. Cisse foumire la,
c' est del seuve ki si svinte. Elle
est crasse et plake as abiymints,
cou ki les rind noers et
rlujhants. Pu, tot doucmint,
& dbout d' kékes djods, li
fade si leye aler, mostrant
par la k' il est tins
d' disforner.

On dovere li fade d' on
costé po I' leyi rafroedi et
cwand c¢' est fwait, on
cmince a ramasser les
froedés cindes. On prind po
ca li fonne 3s boles, as 10
dints, ki sieve po les
canadas et k' on scheut po lijhi
I' pus bea. On mete li tcherbon a
saetchs et I' berwete est todi la
po tcheryi disk' a I' tcherete.
Tcherete ki va ramoenner
I' tcherbon al majhon udonbén
vie |I' fondreye.

Les rbuts, li tere et les waezons
ki dmoret sont metous d' costé
po covri I' fade ki shureé. Ca, si
I' bwes est bén fourni, on pout fé
kékes fades ene diri I' dte, u 2-3
eshonne, s' i gn a del djin assez
po-z 1 tni I' ouy.

C' est po ca k' on pout co vey
enute, dins des tchamps k' i gn
a, des grands ronds di noere tere
ki market li plaece des fades.

C' est a po pres tot c' k' i dmeure
des fades di dinltins.

Louwis Baidjot, li 28 di djanvi
2012

Vis amuzmints (pitite efance)

Des rimes-rames trovés sol daegntoele

Dispoy ki nosse pitite crapade a vnou @ monde, dji n’ roveye djamay di lyi tchanter ene
sacwe e walon. Nos binamés Rantoelis ont metou bramint des tchansons po Is efants

sol waibe rifondou.walon.org.

Tot betchtant ttava I' toele
daegnrece, dj' a yeu |' sorprijhe
di tchaire so ene sitroete plake
(CD) «Les enfants du monde -
Jeux, plot, ligue, doigt...» di
Francis Corpataux, avou on
volume so diferins payis d' Urope
Co(tchantresse, emey zels, li
Waloneye. So cisse plake la i gn
a ene dijhinne di bokets e walon
eredjistrés amon des djins
d' Waloneye. Lucyin MahinTa
rconoxhou les vwes da Pire
Otjake et Roger Viroux. Kécfeye
k' vos nde rconoxhroz d' dtes.

On 1 trove aprume des
zoupleuses come "A djudju Colas
Robén".

Ene zoupleuse kel crapade a tofer
bon avou, c' est I' cisse del
Grand-Mere eyet s' rodje cote :

Cwand m' grand-mere a metou
s' rodje cote, / Ele barbote, ele
barbote. / Cwand m' grand-mere
a metou s' rodje cote, / Ele
barbote come ene viye sote.

Et tot I' monde di bén rire, li
grand-mame aprume.

Tchansons so les biesses
On-z 1 trove des tchansons so les

biesses, eto. "Vatches as
tchamps" ende-st on bia
egzimpe :

Cwand les vatches evont-st as
tchamps, / C' est I' prumire ki rote
padvant/ C' estI' bolti ki rote
pa dri, / Tot leyant trinner ses pis.
/ Moman, vatches as tchamps ! /
Cwand les vatches evont-st as
tchamps, / C' est I' prumire ki rote
pa dvant. / Tot waitant d' tos les
costés, / Aprés on tré po-z |
broker.

Et I' pitite tchawete responde :
"Moman atatsan !" (atincion !)
avou on bea sorire.

Mareye Clape-shabot

Ene clapante tchanson c' est ossu
"Djozef vos avoz des pious", so I'
air di "Mareye Clape-shabot".

Po fé court, on Is a veyou cori so
s' tiesse ey adon so s' cou.

Po Is accints ewou ¢k on dit "pQ"

esto di "piou", li rime-rame rote |

totsu bén.

| gn a eto ene foirt bele |
tchanson k' onlome "lIgna |

des leus toplin les bos". Magré |

I' tite, ele rote mia k' ene
hosseuse po rapajht I' efant ki
s' dispiete & mitan del nute
aprés on tchécmwar. Et
s' redoirmi platezak.

Doetreces

Shuvnut des doetreces bén
cnoxhowes come "Pocet, Laridet"
et ene drigléye di potaedjes
come "Al sam tram".

Pus a I' Ess, i s' rimetnut a mode
tixhone e "En zen drey" et fini
avou ene fraze e flamind ("Ik ben
een Wale kop").

Ki ck' a dit kel walon esteut
mwais po cazer des Otes
lingaedjes ?

Curés et beguenes
Dj' a yeu bramint d' I' agrés po
les tchansons so les curés et les
beguenes, avou I' tchanson
"Plodt, ploGt, ploGt" k' voci
Plodt, plodt, plodt, les beguenes
sont fod / Et les Recoletes petént
pa leus bawetes. / PloGt, plodt,
plolt, les beguenes sont foli / Et
tos les curés ont I' air di esse di
dod.

Nanninetes

On djinre a n' nén rovyi po Is
efants, ¢' est les nanninetes
(hosseuses). | nd a deus foirt
djoleyes, ene foirt simpe et ene
pus longue :

Nan-nanninete, nosse pitite
poyete / Nan-nanninon, nosse
pitit poyon

Et:

Fwai nannan, ém tchou, / Em pitit
marou, / Adlé di t' mamere. / Fwai

= ey LT,

Tavlea da Van Gogh (1883) la k' on-
z 6t cdzu tchanter ene hosseuse

nannan, em tchou / Ashit so
m" escho (dire [escol]), / T' drés
do boubou. /

Avou ¢a, vos estoz seur kel papad
ou ' pitit efant clore bénrade ses
ouys.

Li tchanson k' on tchante li
pus volti

Mins po fini, dj' inmreu partaedji
avou vozotes li tchanson
preferéye del famile et ki n' si
trove nén so cisse plake la :

On djod & nidt, a cwatre eure a

matén, / Dj' esteu divins m' gurni

ki dj* foyive mi djardén. / Cwate

djambes di bos i restchafént leu

pis / Ey én ome tot seu I dvizeut

a deus, / Dins les rézes / Et dins
les begonias !

Si vos I' vloz dre tchanter pa Julos
Beaucarne, c' est sol plake "co
ene rawete".

Djans, so ces belés paroles, dji
vos leye. Et n' rovyiz sortot nén
d' tchanter les samwinnes et les
moes k' vegnnut ca gn a rén d' té
po fé passer ' lingaedje as efants.

Djan Cayron, li 14 di fevri 2012

Vis amuzmints (pitite djonnesse)

Les djeus disfindous

Adjourdu, avou on pé d’ malignance et si vs estoz distouyi, vos ploz atchter, po kékes
cints uros, dins tolminme kéne grande veye do payis, ene calachnicov so moens d’ ene
eure. Mins si vos vloz esse e reque avou les Iwes et-z aveur ene carabene di tir, vos faré

aveur del pacyince. Ene sipesse coltche di pacyince.

ji so nén la po vs espliker les
lwes, djusse kékes
pitits ponts po mi

amerikins a Saypan, a Tinian ou
a Gwam, ki n" avént ki I' misse di
schafyl des Djapones.

comprinde cou ki va Mﬂﬂﬁgﬂx Mtetlf‘r;s « 2-169548?16‘[)?
shure. T ataket » e
e « Tarawa, I' atol ki

Vos cminciz pa scrire
ene dimande a
comissaire di police. | vs
ahouke po-z aveur ene
divize avou vos, istwere
di vey si vs n' avoz pont
di mwaijhes idéyes et si
vos n' estoz nén dins
I' categoreye des malades do
cervea. Vos dvroz vs rashire dins
on club di tir et T shure les cours,
passer én egzamin po mostrer ki
vos conochoz les reglumints. Vos
divroz prouver vosse mwaistrijhe
di I' 3re. On iré co rnaxhi amon
vos vijhéns et vos les dvroz priyi
po-z aveur on papi come cwe il
inmét ostant ki vs ayixhe ene are.
Vosse feme sare insi ki vos n' lyi
vloz ki do bén. Dji passe so totes
les mizamenes di
I' administracion et so les taeyes
a payi. Mins aprume, vos dvoz
aveur dipus di dijh-(t ans.

Dj' end aveu nouv, cwand les
grandes vacances di 1957 ont
cminci, et dji n' saveu nén co ki
les ares alént prinde ene grosse
part di mes passe-tins. Dj' aléve,
non seulmint mi pormoenner
avou, mins-z e fabrikeret m' e
siervi sins li mwinre idéye di cou
ki dji fjheu podbon. Et sins m' fé
rilever pal cingue di m' popa...
waire, todi.

Come di djusse, e 1957, les
grandes djins n' avént nén co
disfacé les imadjes del guere. Gn
aveut co des ares ki trinnént
pattava et les casses d' Almands
siervént come pots d' fleurs.

E cmingcmint des anéyes
céncwante, so les axhales as lives
des gaméns, on trovéve des
monceas di rvuwes del cogne des
mangas d' asteure, plinnes
d' advinteures di sédards

£) e :

forsonne » (1951) da
Tcharli et Houbinon. Tos
ces lives la nos dnént des
idéyes. Et cwand dj' end
avéns nosse soO di rfé
I' Ofinsive da von
Rounchtet, et do scroter
des Boches ... on scrotéve des
Djapones po candji.

Li matchete

=
Dins les bindes d' imadjes
amerikinnes, les heros si
cpormoennént dins I' djungue des
Marianes avou ene longue
matchete ataetcheye dins leu
dos. | I' apicént del droete mwin
padzeu leu spale et - onk des
deus - finde li tiesse d' on
Djapones ou afroyi on passaedje
dins les spexheurs des
coxhlaedjes.

I m' & faleut ene, mi avou.

Dj' aveu rtrové ene coirnire d' ene
swessantinne di cintimetes avou
deus costés ki n' estént nén les
minmes. Dj' els a berdouxhi po
les rashonner. Li rzultat n' esteut
nén foirt bea mins esteut bonze
stocaesse. Dj' a limé lontins et
pacyinnmint po fé on taeyant, et
I' rawijhi finmint al pire di taeye.
Mi matchete copéve vormint bén.
Dj' T a emantchi on mantche di
bwes. Dj' a ctaeyl en winne dins
ene viye mape di plastike. Dji I' a
cozou li mi ki dj' a polou avou del
coidlete, tot prindant sogne di

%

&

\L"

i Yy

catchi les dessins des fleurs. Et
co fé des frintches so les boirds.

Cisse matchete lam' a leyi on
sovni k' on n' sait disfacer : dj' a
fini pa m' coper al djambe et dj' a
todi ene bele kernaxhe dins
m' coxhe.

L' arbalesse

Dj' aveu trové dins on ptit live
Marabout, li plan d' ene
arbalesse. Oufti ! Dj' aléve
fabriker ene
arbalesse et
dmander a
nosse cuzene
di s' mete ene
peme SO
s' tiesse por
mi |' sayi.

Dji fini pa
trover, dins
I' fond del
cave, on resse di plinte, dijh
cintimetes ladje et cwénze
milimetes sipesse. C' esteut ene
sore di sapén : |I' odeur m' a
dmoré dins I' nez. Dj' a dessiné li
cogne di |' are sol I' plinte pu dj' a
cminct a discoper I' crosse avou
on Vi braket a mitan eruni ki
leyeut des brunes traeces sol
bwes.

Li moumint li pus rikerak,
c' esteut d' hotler I' plantche dins
si spexheur po-z i fé I' eplaegmint
do crotchet d' ratnaedje. Martea,
cizea d' munujhi, lime. Ca a prins
do tins, mins li rzultat mi plaijheut
bén. Dj' a discopé li crotchet lu-
minme dins on boket d' triplecse
avou ene pitite soyete.

Apres, dj' a ovré so li rpoize-
fletche. Dj' a ratoirtiyl on
mantche di brouxhe avou ene
foye di papf d' vere. Adon, et bén
doucmint, bén sogneuzmint, dj' a
screpé I' plantche, metowe so
tchamp, dins |' sinse del
longueur, et-z T schaver ene pitite
rinneure. C' est leye ki va warder
li fletche d' asgur tins do

B

Tchanson e walon

Grand Pris ki vént: les djeus sont i dja fwaits ?

Les dijh finalisses do Grand Pris del Tchanson e Walon ont sti relis. | s' dispartaedjront li 12 di may a

MediaRives a Lidje.

es relijheus, ¢' esteut des djins

d' mesti, acviernés pa Daniel
Brouyere, directeur  des
Programes di distreyaedjes a
I' RTBF.

Dins les relis, gn a 9 tchanteus e
walon et onk e picard.

Michel Azais, di Sprimont, est
rsintou come li favori del binde. |
seré dandjreus talné pa "Poulidor"
covinwes, Mimile (avou ses
socons ki n' vénront nén po briber
do toubak, mins on pris).

Michel Azais et Mimile sont ddja
des vis-paltots del tchanson
walone. Mimile a ddja deus troes
spesses stroetes plakes dins si
plactografeye
(Ké viye k' on

(loukiz p. 2).

Mins dilé ces vis scorions la, n a
tote ene djerméye di noveles
tiesses : Danielle Bellefroid di
Tcheynéye, Eva Jane del Grande
Flemale, Veronique Kappler
d' Eure-Li-Romin, William Warnier
di Djehé, Francois Amel di
Modave, Pascal Lecrenier
d' Hermale-dizo-Aynea, "Deep
Canyon5" di Covén eyet "Le
Barde", li picard di siervice, di
Frane-dilé-Bouxhna [Frasnes-lez-
Buissenall.

Les ki-n'-sont-nén-la
Pout on dire k' i gn a yeu des
partis-prins dins
les tchuzes do
djuri. Li findle si

vike & Nén nc
ene ame, ki passe a Lidje, et
I' potchete est gnl a 7 bateus
p. 2). Michel el Province di
Azais, aprés L'.dje' Nén onk
"Loyminoye" '<Ij'h°| rW\a|ores
et I' singuel Chalerwe, _
"Noyé" vént dagoune-t i
di rascoyi i Andre .

pris del GIaUdItIaub0|s,
Kiminalté Mimile e s' majhone k' aveut des

Walonreye-Brussele

avou "C' est cial ki ca s' passe".
Ene bele sitroete plake avou ene
potchete di vete cwarton, ki
I' tecse des tchanson est scrit dsu

"podtrins" dins
I' bate, come Hembersin eyet Lou
Ange.
Mins, si on spepeye li cayet avou
des berikes di provincialisse, on

Djeus disfondous (shiite)

Po li rsort, k' est cwand minme li
mwaisse pice d' ene arbalesse,
Marabout dijheut di prinde des
balinnes di paraplu.

Dj' a sti dmander a m' mere si ele
si sierveut co do sinne. Oyi, ele
s' e sierveut co ! Al manire k' elle
aveut di m' waitf a brotchad, dj' a
peté a diale sins ratinde les
kesses et les messes k' alént
shuve.

Dj' a rsondji tot d' on c6p dou cki
dj' end avans sti trover onk. Dji
m' voe co emantchant totes ces
balinnes la avou on ledjir fi
d' arca.

Dj' aveu madjiné ene clapante
decoracion po fini I' ouve.

poreut dire eto k' i gn a nouk del
Province di Nameur, ni do
Lussimbork, ni do Roman Payis.
Si on waite do costé del lisse des
"langues endogénes", gn a nolu
do games ou do tchampnwes.
Bawaite, s' i gn aveut pont
d' candidats !

Magré ca, li powete madit di
Fontnale ni dismwaijhit nén. : "Le
liegeocentrisme wallon a encore
frappé" ende va-t i "Emile
Lempereur doet moure
["moudre", maugréer] divins
s' lujhea [lUja, cercueil]".

Produjhaedje di I' emission

Ci sere I'Union Culturele Walone
eyet |' RTBF ki produront
I' emission eshonne, dins I' pus
grand studio tévé k' i gn aye el
Walonreye. Et, come di djusse,
c' est les cis d' «Walon-nou»
k' espitantront cisse finale la li
semdi 12 di may 2012.

Lucyin Mahin, shuvant des emiles
da André Gauditiaubois.

e, (1
André Gauditiaubois, li "powete
madit" d' aprés Nalene,
cazaedjisse di William Dunker,
Jesebel, evnd. n' a polou plaeci
nouk di ses poléns

Malureuzmint, cwand dj' avans
sayi I' éndjole, li fletche n' a nén
dispassé les cénk metes.
Dj' esténs lon del pouxhance ki
I' live Marabout djheut.
L' arbalesse a fini dins I' feu avou
I' Marabout.

C' est ¢' djol la ki dj' avans
decidé di fabriker des airs as
fritches [arcs a fleche], mins des
vraiys.

(a shuve)

José Pecheur; ratournaedje e
walon : Emile Pecheur

Biyolodjeye / Lives / Walon

Les nos walons des oujheas et I’ novea atlasse Aves

| vneut a schipe di rexhe, I' « Atlasse des oujheas k’ acovet el Walonreye », ki sacwants waloneus rilevént
ki I' live, eplaidi avou I' aspalaedje do Service Public de Wallonie dreut dvou djazer des nos des oujheas

e walon.

E ne e-lete da Jacques Servotte
al SNR [A.S.B.L] « Aves » (3
rue Fusch a 4000 Lidje), avou
copeye & Siervice publik del
Waloneye, (15B Avnowe do Prince
di Lidje a 5100 Djambe) dit couci :
« Bonjour, je viens d’acheter et
de lire le livre «Atlas des oiseaux
nicheurs de Wallonie » édité avec
I’aide du Service Public de
Wallonie (c’est-a-dire payé en
partie par les citoyens). Il me
semble vraiment intéressant... a
I’exception, que outre votre
combat pour les oiseaux, vous
auriez dd conserver en
complément au francais,
néerlandais et anglais le nom de
ces oiseaux, comme appelés
environ pendant un millénaire par
nos devanciers, en wallon (langue
ancestrale que les pouvoirs
publiques ne défendent vraiment
pas et qui est bien plus proche de
I’extinction que tous les oiseaux
présentés). »

Jacques Servotte,
jacques.servotte@happymany.net
Li response abiza insi :
« Malgré tout I'intérét que I'on
porte aux parlers de nos régions
et a des éléments d'histoire qu'ils
révélent, il n'était pas pertinent
de citer les noms wallons des
especes. Une simple raison est
qu'il eut fallu, pour ce faire,
disposer de noms pour toutes les
espéces, ce qui n'est pas le cas.
En effet, d'une part, beaucoup
d'espéces n'ont pas du tout de
nom patois car elles étaient
absentes de Wallonie a I'époque
a laquelle se sont encore formées
puis figées des dénominations (en
gros, il n'y a plus de créations de
nouveaux noms en wallon depuis
un siecle).
D'autre part, nombre de noms
anciens ont un caractere
seulement générique, non
spécifique.
Enfin, la diversité des parlers a

engendré des noms variables
selon les terroirs: il n'était donc
pas possible dans le cadre du
présent ouvrage de détailler cette
diversité. »

Catherine Pirson aves@aves.be

Ovraedje sincieus so les nos
walons des moxhons

Dji dva dire li minne so les idéyes
del binaméye Catrene.

Dire k' i gn a pupont d’ noveas
nos, c' est noyi I’ ovraedje del
Rantoele ki - sol Wikipedia walon

eyet so I' ancyinne waibe da
Stefane Quertinmont - ont bouté
a des nos walons po la k' on
n' aveut rén : les oujheas ki n’
vegnnut may el Walonreye, mins
eto les familes d’ oujheas, evnd.

Dj’ a lomé coula : « mise a niveau
de la langue wallonne ».

Dire ki les vis nos (walons) ni sont
nén metous po ene seule indje
[espéce], c' est I' veur po
sacwants (« moxhet »), mins nén
po ds Otes (« soverdea », « gorea-
moxhon », « sissideu »). Et ¢' est
parey e frances (« épervier ») et
dins les oOtes lingaedjes (inglés
« owl »).

Les nos diferins po tchaeke
contréye do Payis walon, c' est

eto ene sacwe k' egzistéye po
totes les langues. E-n ingles,
I' elan si lome « mouse » e
I Inglutere et « elk » & Canada.

N' a nole rujhe avou coula : on
mete les diferins sinonimes onk
diri I' 6te.

Metans « orimiele » ou « copere-
. . o
loriot », ou « ariole », ou « colad-

0 o . A
pirad », ou « mavi d' or ».
Poéreut vali ki, dins les anéyes a
vni, les féns cnoxheus des
oujheas si meténxhe eshonne
avou les waloneus,
diyalectolodjisses eyet rfondeus,
po prezinter des lives avou les
nos walons di tos les moxhons do
payis.
Li ci ki dit « kécfeye » ni riskéye
nén di s’ brouyi.

Lucyin Mahin, lucyin@walon.org

Nos sincieus des familes

Li prumire saye po lomer e walon
des trokes d' oujheas si trove
dandjreus dins “Ene bake so les
bwés d' I' Ardene". Dins sacwants
tavleas do live, dj' aveu cazé
d' “oujheas magneus d' tcha di
djoG” “... di nute” [rapaces
diurnes, nocturnes].

Sol Wikipedia walon, gn a deus
manires di saetchi s' plan po
manaedji les familes d' oujheas

Dins si ancyinne waibe "dzi.nat",
Stephane Quertinmont eployive
“les pareys a |' dwe”, metans, po
“anatidés”.

C' est on rindjmint k' a sti rprins
eto dins sacwants padjes do
Wikipedia walon. Mins po fé ene
padje ki respond a “Anatidae” e-
n ingles (li no latén del famile),
on-z a yeu ptchi di foirdji on
noGmot sol minme tcherpinte,
mins avou I' bodje walon “awe”.
Ca dene “awidis”. Gn a ddja eto,
bén diswalpé ou a moéde di
djermon : facnidi (Falconidae). Et
hay vos nd aroz.

Lucyin Mahin

Kesses des ciberrobaleus

Ine treuzinme haute

Bondjol Lucyin. Désolée je continue en francais...
Je fais appel a toi car je ne trouve pas l'info ni dans
Haust ni sur le web.

Nous avons, au musée de la Gourmandise, un
projet d'affiche de Rassenfosse pour le Théatre
Wallon qui représente trois femmes (deux en train
de travailler a des
taches ménageres
et une les
regardant par la
fenétre). Il y est
indiqué "Ine
treuzinme haute".
C'est le terme
"haute" que je ne
- | comprends pas.
Pourrais-tu
Y proposer

traduction ?

Nicole Hanot

une

Gn ava ene bate di dvize avou toplin des
atavlaedjes :

on mot "schote", on femrin di "scho"; cou ki voreut
dire : li troejhinme divantrin ou li troejhinmme
djeron (scho, schotléye si scrijhént "haut,
hauteléie").

INE HAUTELEIE DI
VIX CONTES
LIGEOIS (ene

schotléye di vis
contes lidjwes)

"hote" = li troejhinme grande

feme.

"Ote" (come otel, otelreye) = li troejhinme djin
k' est alodjeye amon on mwaisse lodjeu, et ki passe
si tins a ramter, dirf I' finiesse, dabdrd ki les deus
Otes aidet a peler les canadas, et fé I' bouwéye.
Les copineus so "Berdelaedje" (Pablo, Djozé) si

metit tertos d' acoird so cisse dierinne esplikéye
la, et I' Nicole avou.

sokskkokokskkokskkokskkokskkokskkkokkkokkkokkkok

Faves

Sacwants coutes mins bounes

A polici: “Dj' a metou do timp a m’ rinde conte k' on esteut ocupé a nos voler. A-z etinde el ramdam,
. . . \ AN [} ”
dji croeyeu k' ¢' esteut m-n ome ki cachive apres des propes tchassetes.
skekskokokokokokokkkkkkkkkkokok

Em-n ome m’a dit k’ i voleut passer ses condjis dins ene plaece eyou ¢k’ i n aveut co djamay siti. Dj' a
respondou: “Pocwe nén |’ coujhene ?”
skekskskokokokokokkkkkkkkkkokok

Deus omes rinternut tchictés [souls]. Arivés divant I’ maJhon do prumi, gn a I' 6te ki lyi dit: «Ascholitez,
dj’ etin do brut. Wadjiz k’ i n a on voleu muchi dins vo majhon?» «En di rén et leyans I fé | Em feume
lyi va fote ene trimpe di tos les diales e pinsant k' ¢’ est mi ki rintere !»

skekskskokokokokokokkkkkkkkkokok

Deus sdléyes palnut eshonne : «Mondju, m’ fi ! Dji vén d’ vir on neyi. Il aveut s’ vizaedje tot gonflé, tot
bleu.» «Dji vos I a todi dit, vos voeyoz cou k' arive cwand on boet trop d’ aiwe!»
Christine Tombeur

Li Walon, li Flamind, li beguene eyet I' cocsante blonde

On Walon, on Flamind, ene beguene et ene rimouwante blonde, ki vnént di dji n' sai wice, si rtrovet
divins I’ minme compartumint e trén k' ende va so Lidje. A on moumint dné, divins on tunel, vo n' la-t
i nin k' on-z-0t clatchi ene petéye al djaive. Et, cwand I" trén mousse fol do tunel, ki voet on ? Li Flamind
k' a one mashale tote rodje. On n' la waire oyou winker mins il est arindji, nost ome.

Les voyaedjeus si metet tchaeke a tuzer :

Li Flamind : ¢’ est seur li Walon k’are volou tchozer I’ blonde ; elle a pinsé ki c' esteut mi; adon, ele m’ a
peté I' djaive direk.

Li begueéne : mondiu !, li Flamind a vlou aduzer I’ blonde et come di djusse, leye, ele I" aré tchofté; bén
fwait, tén !

Li blonde : cisse biesse di Flamind la are sayi di m’ fiesti mins i s' aré trompé et a vlou cminci a vni ato(
del beguene ...ki lyi a fotou ene sifwaite va-s'-ti-rchtafe.

Li Walon (ki s' recrestéye tot): evoye, evoye, abeye li tunel ki vént !...

ki dji poye co evoyi ene bafe a
¢' Flamind Ia, k' i n" & finixh nén do pafter.

Jacques Werner, tot rlijhant li Ptite Gazete di Mamdey

Copinreyes

Copinreye di Bastogne

Taves di rcazaedje e walon tos les
3inmes londis do moes a |" aisse del
Tuzance di Bastogne ou & Muzéye del
linne a Bjhari (Bizaury).

Cazaedjes so on tinme metou
d’ avance: tchansons, rivowe di
I" actouwalité do moes avou, tchaeke
cdp, 20 a 30 socneus(es).

Racsegnes Claudine

claudinevoz@hotmail.com

Les rcazeus d’ Bive (Biévre)

Aisse del Tuzance: copinreye li prumi
mardi do moes, di 15 e a 17 e.
Racsegnes :

Dorchimont, Mady
mady.dorchymont@skynet.be

Baijot Louis

moulins.baijot@skynet.be

Les djazeus d’ Manhé

Sale comunale, tos les 4inmes
mierkidis do moes. Racsegnes : Jean
et Anne-Marie Leclerc

Voz

Copinreye del Viye Sam
Li prumi londi do moes

Copene Oufa (Oufalijhe)

Taves di rcazaedje e walon a dates
tchoezeyes tchaeke cop ;
Racsegnes : André Lamborelle
(061 28 94 26), Marcel Leboutte (061
28 91 14).

Copinreye di Rindeu
Li prumi londi do moes a 20 eures.
Racsegnes : Jean-Marie Hamoir

084 47 78 57. jmhamoir@skynet.be

Tavléye di walon di Rotchfoirt
"Accueil FAmenne", les prumis et

troejhinme mierkidis do moes.
Racsegnes : Désiré Malet

d.maletsonveau@skynet.be

Copinreye di Tcharnoe
(Tchaurné, Charneux-Harsin)
Sale do viyaedje, li 3inme mardi do
moes Racsegnes : Josée Buron:

' ron@hotmail.com

Li copinreye di Timister

Li prumi djudi do moes a 20e ;
Racsegnes: Léon Bomboir (087 44
61 85).

IABERTEKE

Li copinreye des tros
d’ soteas, Tchofontinne

Racsegnes : Marcel Louis
(04 351 72 71/ 0474 29 02 59).

causeriealusine@hotmail.be

Li copinreye di Stavleu
si passe deus cbps so I’ moes, les
prumi et " troejhinme mierkidis, di
17 a 19 eures, a loca d’ Electrabel.
Racsegnes : 080 86 32 27.

Sicoles di walon

Les scrijheus walons do
Lussimbork
Sicole comunale d’ Arveye (Arville),
on semdi par moes, di 2 eures di
I” aprés-nonne a 5 eures del
vespréye.
Racsegnes :
061 61 16 25,

willy.leroy@belgacom.net
Univiersité des 3 cops 20 di
Lidje
tos les vénrdis a 9 eures : Racsegnes
04 3701801

Willy Leroy,

Les scoles c!i Bive do moes
d’ mass 2012
Mardis 6, 13, 20 et 27 di mass 2012

a I" Aisse del Tuzance di Bive, di 14 e
a 17 e: racsegnes

centre.culturel@bievre.be

Les scoles di walon a Sere

mardi di 16 a 18 e. racsegnes: R.
Joelants (04 336 09 56) - F. Chaumont
(04 336 21 79).

VoBuze (Youtube)

http://www.yout .com/wlintv

Responda avou Florent Djilet, onk
k' aveut 16 ans e 1940 etk'a sti
rdjonde on "Centre de Recrutement
de I'Armée Belge" a Kievrin

sol tévé walon-

sol tévé des Rabulets
http://www. t .com/RABULET.

Vos 1 pdroz etinde li tecse "dolicmint"
del padje 13

Do tchod modou
so les waibes e
walon

L' Aberteke
Gn a ene novele edicion francesse.

http://aberteke.walon.org/index-
fr.html

"Ma patrie, ¢' est la langue wallonne"
responda da Lucyin Mahin as
dmandes da Elodie Mertz, po én
ovraedje di sociolinwince avou
I' professeur Francard.

L eciclopedeye Wikipedia
a-st acs(t les 12.284 artikes (a 25 di
fevri 2012).

http://wa.wikipedia.org
Si padje as noveles

http:/wa.wikipedia.org/Wikinoveles

Li Wiccionaire
s’ amidere todi dpus. On n’ i roveye
nén les padjes e scrijha Feller.

http://wa.wiktionary.org
A 25 di fevri 2012, n av 7.078 &rtikes .

Libes programes éndjolikes e
walon

http://walotux.walon.org

Foroms et lisses

http://berdelaedje.walon.org/
http://fr.groups.yahoo.com/group/vik

er/ (cazu moirt)

http://walon.cultureforum.net/

Tchanteus e walon
Grand Pris del tchanson e walon
(loukiz p. 20) li 12 di may a
Médiarives a Lidje.

Racsegnes a Georges Vetters di
"Walons-nous" : gvet@rtbf.be

Teyate

Waibe do teyate do Triyanon a Lidje,
avou tos les spectakes, des fotos, et
hay vos nd aroz

http://www.theatretrianon.be

Les programes do bontins 2012 sont
bén fornis. Dimandez Izés a

francis@lesamisdutrianon.be

( "B Li semdi 24 di mdss,

Gabriyel el majhﬂne Ail"‘dié,
& Fol Tchestea, 7 a Lidje:

* a 2 eures : mwaisse raploi del

soce Li Rantoele.
* a 5 eures: strimaedje do roman

"Gabriyel & Gabriyel" da l

Gabriyel

Djor et Nicolai Staelens

RANTOELE L°61 * BONTINS 2012
p. 3 : Li pordjet "rifondou walon" a 20 ans
(Lucyin Mahin)

p. 4 : Co on cop cérudjin e |I' Afganistan
(Martial Ledecq)

p. 5 : Mi copleu flamind Jef Ulburghs
(Frangois Nyns)

p. 6 : Les petrodoldars (Ernest Benoit)

p. 7 : Stefane Peterhansel (Jean Goffart)
p. 8 : Rosa Roig, ene prof di catalan (Georges Sfasie)
p. 9-10 & 15-16 : Binde d' Imddjes : Li pirete
(shiite &t a- shiire) (José Schoovaerts)

p. 11-12 : Roman : Boket di "Gabriyel & Gabriyel"
(6. & N. Staelens)

p. 13 : Proze-Powezeye : Doligmint

(José Schoovaerts)

p. 13 : Powezeye : Lingaedje (Jacques Desmet)

p. 14 : Teyate : Voyaedje al Mozale (Manfred Lejoly)
p. 17 : Les tcherbonis d' fade (Louis Baijot)

p. 18 : Rime-rames d' efants (Jean Cayron)

p. 19-20 : Djeus disfindous (José & Emile Pécheur)

: 6rand Pris del Tchanson e walon (A. Gauditiaubois, L. Mahin)
p. 21 : Nos walons des oujheas (J. Servotte, Aves, L. Mahin)
p. 22 : Kesses di ciberrdbaleus
p. 22 : Faves (Christine Tombeur, Jacques Werner)

ERAEATR






